
Dewis Nani
Plant o ba oed sy’n cael eu rhoi yng ngofal nani?
Gall nani ofalu am blant o bob oed.
Mathau o nanis:

· Mae nani breswyl yn byw yn eich cartref a bydd angen arni/arno ystafell wely breifat yn ogystal â bwyd ar ben eu cyflog.
· Daw nani ddydd i’ch cartref i ofalu am eich plant. 

· Gallwch drefnu i rannu nani gyda theulu arall.
Beth yw oriau gwaith nani?

Weithiau, fe all nani weithio oriau hyblyg er mwyn gweddu gyda’ch oriau gwaith chi. Gwnewch yn siŵr bod yr oriau yn rhesymol ac wedi eu hesbonio’n dda cyn i’r nani ddechrau gweithio gyda’ch plant.

Beth am ofal plant rhan amser?

Mae nifer o nanis yn fodlon gweithio rhan amser. Maent yn aml yn mynd â phlant i ysgol, lleoliad cyn-ysgol neu i weithgareddau eraill.

Faint o blant all nani ofalu amdanynt?

Fel arfer, bydd nani yn gofalu am y plant yng nghartref y teulu hwnnw. Serch hynny, wrth rannu nani, mae modd gofalu am blant dau neu fwy o deuluoedd. Yng Nghymru, rhaid i nani sy’n gofalu am blant mwy na dau deulu, gofrestru gydag Arolygiaeth Gofal a Gwasanaethau Cymdeithasol Cymru (CSSIW) fel gwarchodwr plant.
Faint mae gwasanaeth nani yn ei gostio?

Mae cyflogi nani yn golygu bod rhaid i chi fod yn gyfrifol nid yn unig am  dalu eu  cyflog, ond hefyd am dynnu’u cyfraniadau treth a’u cyfraniadau Yswiriant Gwladol. Mae Cyllid y Wlad yn cynnig Llinell Gymorth i Gyflogwyr ar 08457 143 143 gyda gwybodaeth gyfeillgar ynglŷn â threth ac Yswiriant Gwladol.
Wrth ddefnyddio gofalydd cymeradwy, mae’r Cynllun Cymeradwyo Gofal Plant yn golygu efallai y bydd modd i chi gyrchu cymorth ariannol drwy’r elfen ofal plant y Credyd Treth Gwaith neu drwy gymorth gofal plant gan gyflogwr neu dalebau gofal plant.  Am gyngor ar Gredydau Treth, cysylltwch â’r Linell Gymorth ar 0845 300 3900.  Nodwch os gwelwch chi’n dda, ni fydd rhieni’n cymhwyso am gredydau treth ac arbedion cyfraniadau yswiriant gwladol os yw perthynas yn gofalu am y plentyn (hyd yn oed os yw’r perthynas wedi cofrestru neu’u cymeradwyo).
Sut ydw i’n hysbysebu am nani?

Gallwch chi hysbysebu mewn amrywiaeth o gylchgronau arbenigol, eich papur lleol, neu ar fyrddau hysbysebu lleol, lle bydd modd i ddarpar nanis ei weld e.e. canolfannau galw i mewn ar gyfer rhieni a’u plant.  Neu, am ffi, fe all asiantaeth ddod o hyd i ymgeiswyr addas a gallwch gynnal cyfweliad.  Er y dylai  asiantaeth sydd ag enw da, gynnig darpar nanis sydd wedi eu harchwilio’n drylwyr, dylech ofyn iddynt esbonio’n union pa wiriadau yr ymgymerwyd â hwy.  Does yna ddim gofynion cyfreithiol ar berson sy’n ymgeisio i weithio fel nani.  Yn y pen draw, mae cyflogi nani yn gyfrifoldeb pwysig, oherwydd mae hi i fyny i chi i sicrhau bod y person yn gallu edrych ar ôl eich plant yn dda. 

Cynllun Cymeradwyo Plant yng Nghymru
Nid yw hi’n ofynnol i nanis gofrestru, ond fe allan nhw wneud hynny o dan adran wirfoddol y Cynllun Cymeradwyo Gofal Plant (CAS).  Mae’r cynllun yn gwirio bod gan yr unigolyn: gymhwyster gofal plant neu wedi mynychu cwrs sefydlu; cwrs Cymorth Cyntaf Paediatreg perthnasol o fewn tair blynedd cyn ymgeisio; ac wedi cyflawni gwiriad manylach y Swyddfa Cofnodion Troseddol (CRB).  Am ffi o tua £99, mae cymeradwyaeth yn ddilys am 12 mis.  Cyn cynnig unrhyw fath o gyflogaeth neu ymgeisio am gymorth ariannol, mae modd i gyflogwr wirio bod gofalydd wedi ei gymeradwyo drwy gofnodi enw a rhif y llythyr unigryw ynghyd â’r rhif gwiriad CRB i mewn i’r dudalen we ryngweithiol ar www.childcareapprovalschemewales.co.uk.  Am fwy o wybodaeth fanwl beth am ymweld â’r wefan uchod neu ffonio 0844 736 0260.
 Beth ddylwn i edrych amdano mewn darpar nani?

· Sgiliau a gwybodaeth – cymwysterau gofal a datblygiad plant , y gallu i gynllunio a threfnu cyfleoedd dysgu diogel, y gallu i gynllunio a pharatoi prydau bwyd a byrbrydau iachus, hyfforddiant cymorth cyntaf, profiad o yrru os oes ei angen, sgiliau trefnu
· Agweddau – agwedd bositif tuag at y swydd
· Profiad
Beth ddylwn i ofyn amdano bob tro?

· Prawf o bwy ydyn nhw – dwy ddogfen wreiddiol e.e. pasport, trwydded yrru, tystysgrif geni (dylai o leiaf un ddangos llun)
· Geirda – o leiaf dau eirda.  Dylai un canolwr fod yn gyflogwr presennol neu ddiweddaraf neu diwtor coleg i’r nani
· Hanes llawn eu cyflogaeth hyd yn hyn
· Tystysgrifau Cymhwyster - gwreiddiol
· Gwiriad meddygol - a fyddai’r ddarpar nani yn barod i gael llythyr gan feddyg teulu yn cadarnhau eu haddasrwydd i weithio gyda phlant?
· Gwiriad y swyddfa cofnodion troseddol
Am wybodaeth bellach ynglŷn â’r hyn y dylai ddisgrifiad swydd ei gynnwys, a chanllawiau defnyddiol eraill gweler:
www.surestart.gov.uk/aboutsurestart/parents/needananny

www.parentscentre.gov.uk/foragroup/0to3years/findananny

www.childcareapprovalschemewales.co.uk

www.hmrc.gov.uk/childcare.gov.uk - am wybodaeth ar gredydau treth

